
Pou Piblikasyon Imedyat: 12 jen 2013 

GOUVÈNÈ CUOMO ENTWODI LEJISLASYON KI POU AMELYORE PREPARASYON AK ENTÈVANSYON ETA 

NEW YORK POU SITIYASYON IJANS PANDAN YON KATASTWÒF 

 

Gouvènè Andrew M. Cuomo te entwodi jodi a lejislasyon ki pral ede amelyore kapasite Eta New York 

pou l kowòdone preparasyon ak entèvansyon li nan ka sitiyasyons ijans pandan yon katastwòf. 

Lejislasyon an pral fè mizajou teknik nan lwa sou ijans aktyèl yo, pèmèt Eta a aksepte sèten kado ak 

donasyon pou ede ak ijans yo, epi ede enplemante sistèm alèt pou ijans NY-Text la.  

 

“Apre nou fin fè eksperyans twa siklòn yon fwa chak santan’ nan 2 dènye ane ki sot pase yo, li klè fòk 

New York pare pou nouvo reyalite move tan ki anfas nou an,” te di Gouvènè Cuomo. “Amelyore kapasite 

pou nou pare ak entèvni nan fiti katastwòf rete yon gwo priyorite epi lejislasyon sa se yon etap enpòtan 

nan efò nou pou nou bay piblik la plis pwoteksyon.” 

 

Mizajou Lwa sou Ensandi ak Lòt Ijans 

 

Lejislasyon an pral fè chanjman teknik nan lwa aktyèl la pou reflete konsolidasyon Biwo Prevansyon ak 

Kontwòl Ensandi (Office of Fire Prevention and Control, OFPC) nan Divizyon Sekirite Enteryè ak Sèvis 

Ijans (Division of Homeland Security and Emergency Services,DHSES). L ap otorize Administratè Ensandi 

Eta a defini règleman ak règ nesesè pou enplemante plan mobilizasyon ak èd mityèl eta a nan ka 

ensandi. L ap aktyalize tou lwa anvigè ki mande pou yon sherif notifye Gouvènè a ak yon telegram lè li 

deklare yon eta dijans espesyal, pou li pèmèt notifikasyon sa yo fèt ak faks ouben lòt mwayen 

elektwonik. 

 

Otorizasyon pou yo Aksepte Kado nan Ka Ijans 

 

Lwa Gouvènè a ap pèmèt tou Biwo Jesyon Ijans lan (Office of Emergency Management, OEM) aksepte 

tout fòm asistans tankou kado ouben machandiz ouben sèvis - men pa lajan - nan men yon sous piblik 

ouben prive nan kad preparasyon ouben entèvansyon ouben retablisman nan yon sitiyasyon ijans nan 

katastwòf. Pou garanti transparans, OEM ap kenbe yon bazdone piblik kado yo ka resevwa, ki ap gen 

ladan non donatè ak benefisyè yo, tip èd yo bay la, ak valè èd la.  

 



 

Haitian Creole 

Enplemantasyon Sistèm Alèt Ijans NY-Text la 

 

Pou fini, avanpwojè sa pral ede enplemante sistèm NY-Text la dèske l ap bay entèmedyè founisè sèvis 

mobil k ap aji onon Eta yon egzonerasyon responsablite nan voye mesaj alèt nan ka ijans. Systèm NY-

Text la pèmèt voye anmas mesaj tèks nan tout telefòn san fil nan yon zòn ki chwazi anvan, pandan 

ouben apre yon ijans. Lejislasyon an pral bay entèmedyè egzonere founisè sèvis mobil pou nenpòt sa ki 

rive soti nan transmisyon ouben echèk transmisyon yon alèt ijans lè founisè ap aji jan li dwe aji ak bòn 

fwa. Sa retire yon obstak nan fè kontra ak founisè potansyèl yo pandan Eta a ap mete sistèm alèt sa 

anplas.  

 

Pou jwenn plis enfòmasyon, lejislasyon ki pwopoze a disponib isit la (bill memo isit la).  

